
Flex 7 sistemari esker, eserlekuak 39 modu ezberdinetan kokatu daitezke
modu errazean, segundu gutxitan eta eserlekuak desmontatu beharrik gabe.
3. ilarako eserlekuak tolestu eta zoluaren mailan ezkutatu daitezke.

Erdiko ilarako eserlekuak aurrera eraman daitezke.

Alboetako eserlekuak tolestu egin daitezke tresna luzeak autoan garraiotzeko.

Motor hauek daude eskuragarri: 1.6 16V eta 1.8 16V gasolinazkoak eta 2.0 DI 16V diesela.
Bukaera mailak: Comtort eta Elegance.

Hona hemen gure bi herriotan futbolean aritu zen lehen taldeetako bat. “Amaika-Txiki” zuen izena eta argazkia hau
1923an atera zieten.

Goialdean: Vicente Ouevedo, Gabriel Egafia, Florian Segurola, Miguel Indar eta Lazaro Aierbe.

Erdialdean: Patxi Landa, Eugenio Landa eta Castor Ormazabal.

Behealdean: Ifiaki Fernandez, Gaspar Linazasoro, Periko “Pururu” eta Maximino Barrutia.

Aldizkari honek Eusko Jaurlaritzako Kultura Saila eta Hizkuntza Politikarako Sailordetzak, Gipuzkoako Foru Aldundiko Kultura eta
Euskara Departamenduak, Urretxuko udalak eta Zumarragako udalak emandako diru laguntzajaso du

Zumarragako adin txikikoen zentroari erasoa

22ko hamaikak
hamar gutxiak aldera burua estalita
zeramaten hiru gaztek San Cristobal
auzoko adin txikikoen zentroa erasotu
zuten.

Otsailaren

Ertzaintzaren datuen arabera,
erasotzaileek armaz erabiliz segurta-
sun zaindariak lotu egin zituzten, eta
gero bost lehergailu ipini zituzten erai-
kinaren barnean. Lehergailuek batak
bestearen atzetik eztanda egin zuten
eta kalte material handiak sortu zituz-
ten. Bizilagunek gaueko hamabiak
deitu Ertzaintzari.
Ordurako zaindarietako batek askatzea
lortu zuen eta bere laguna askatu zuen.

EAEKo Justizia Saila 687
milioi pezetaz baliotu da adin txikiko-
Gazteek
eguneroko bizimodurako behar dituz-
ten logelak, jangelak, ikasgelak, taile-
rrak, kiroldegia, aisialdirako egongela,
ordenagailu gela eta abar izango dituz-
te eta zentrotik atera gabe erabili ahal
izango dituzte hauek guztiak. Hau ziurta-
tzeko alanbrezko hesiak eta kamerak izan-
go dituzte.

Zentrua bost modulutan banatua
dago eta 40 gazterentzako
Maiatzean bi lehenengoak ireki behar
ziren. sei hilabeteren buruan beste bat,
handik hiru hilabetera laugarrena eta
2002ko udaberrian azkena, baina Sabin
Intxaurragak, EAEko Justizia sailburuak,
erasoaren ondorioz

aldera zioten

entzako zentroa eraikitzeko.

lekua du.

irekitzea atzeratu
egingo dela eta konponketa zergapekoek
ordaindu beharko dutela esan

Intxaurragak “haserrea" eta “sumindura”

zuen.

Maiatzean ireki behar zen zentrua
ia guztiz txikituta gelditu da.

“kalteak ehundaka milioi
pezetakoak izan daitezke” adierazi zuen.
“Herri bat ez da suntsikeriarekin eraiki-
tzen. Subiranotasunaren alde ez da suntsi-
keriarekin borrokatzen, eguneroko
lortzen da”
esan zuen sailburuak. Ekintzaren zergatia-
gatik, berriz, Intxaurragak zioen gero eta
zailagoa dela pentsatzea “ekintza hauek
bultzatu eta egiten” dituztenek “irizpide
errealak” erabiltzen dituztela.
Zumarragako Udalak, bestalde,
“bere indar guztiaz” gaitzetsi zuen erasoa,
talde politiko guztien babesarekin
“Euskal

azaldu zuen:

hori

lanarekin, guztion lanarekin

eta

EHren abstentzioarekin. Herri

guztiaren aurkako eraso zuzena da, erai-
kin publikoa baita” esan zuen Udalak.
Baita autogobernuari egindako
erasoa”, Eusko Jaurlaritzak duelako Gazte
Justiziaren esparruan erabakiak aurrera
eramateko eskumena.

Erasotzaileei galdetu zien ea hori
den beren ekarpena “euskal gazteek esta-
tuko zentroetan pairatzen duten sakabana-
ketaren kontrako borrokan”. “Atentatua
euskal langileriaren aurkako erasoa ere
bada”, esan zuen Udalak. “lzan ere, egu-
notan elkarrizketak egiten ari ziren, zentro
horretan lan egiteko pertsonak aukeratze-
ko”.

“euskal

Mikel Urdangarinen kontzertua hilaren 9an

Mikel Urdangarin kantari zornotzarrak
kontzertua eskainiko du hilaren 9an gaue-
ko lOetan Ederrena pilotalekuan. 1994
urtea aurretik Mikel bertsotan aritzen zen,

baina urte honetan kantatzen hasi
Bere lehen diskoa “Haitzetan” izenekoa
izan zen eta 98an sona eman zion “Badira
hiru aste” izenekoa kaleratu zuen. Ordutik
Euskal Herriko luze zabalean ibili da kan-
tari eta hemendik kanpo ere emanakli
andana egin ditu: Kanariar irletan,
Madrilen eta Edinburgon, esaterako.
2000ko udazkenean “Ispilue” izenburua
duen bere azken diskoa grabatu eta

zen.

Durangoko Liburu eta Disko Azokan aur-
keztu zuen. Ukitu estilistiko kontenpora-
neoak, t'olk anglozeltak, country amerika-
rraren usaina, harizko instrumentuen kla-

akordeoiaren oihartzuna eta
inguruko baladak topa ditzakegu
bere azken lan honetan. 14 kantek osatzen
dute “Ispilue” eta gehienak Mikelek berak
konposatuak badira ere, zenbait abestik
Unai Iturriaga, Igor Elortza, Ifiaki
Aurrekoetxea eta Gerardo Markuletaren
testoak dituzte. Azken disko honetako
kantak izango dira, hain
Mikelek bere taldearekin
niko duen emanaldiaren
aurretiko sarrerak 1.000
ditzakezue Kultur

Zumarragako Udaletxean.

sikotasuna,
rock

zuzen ere,
Urretxun eskai-
oinarria. Aldez
pezetatan erosi

Etxean edo



Zintzo-Mintzoren zozketa

Mikel Mauleonek irabazi zuen
otsaileko zozketa.

Mikel Mauleon zumarragarrak eraman zuen Zintzo-Mintzo Euskaltzale Elkarteak hilero
zozketatzen duen urtarrileko itsaski otarra. Saria otsailaren 2an jaso zuen Urretxuko pilo-
talekuko kantinan, otsaileko zozketa burutu ostean. Otsailari zegokion zozketa, berriz,
809 zenbakia zuen Jesus Mari Etxezarretak irabazi zuen. Hurrengo zozketa apirilaren
6an izango da, hilabetero bezala, Ederrena pilotalekuko kantinan arratsaldeko 7etan.

Milioil batetik gora bildu da
El Salvadorgo biztanleentzat

Zumarragako parrokiak

milioi bat pezetatik gora

biltzea lortu du El

Salvadorgo lurrikarak

kaltetu dituenentzat eta

dirua jada Ertamerikako

herrialde honetan da

Caritasen bitartez.

Amerikarrei laguntzeko

dirua herritarren dohain-

tzen eta otsaila hasieran

antolatu zuten

“Elkartasun afariaren”

bitartez bildu dute.

Afalordua iritsi bitartean,

El Salvadorren izana den  Juan Mari Lekuonak El Salvadorren
Juan Mari Lekuona Herri inguruko hitzaldia eskaini zuen.
Irratiko zuzendari ohiak

herrialde honen berri eman zien parrokian  eskerrak eman nahi dizkiete herritar guz-
bildutakoei. E1 Salvadorgo lurrikarak kal- tiei zein euren laguntza eskaini duten
tetutakoen aldeko ekintzen antolatzaileek denda eta enpresei.

Urdaneta, 5 ® 72 41 31
ZUMARRAGA

rgintza
Edergintza tratamenduak

Depiiazioak
Solarium

Edurne lturbe eta Donato Golienetxeren
musika emanaldia Kultur Etxean

Otsaileko alean irakurri zenuten
moduan, Edume lturbe trikitilari
urretxuarrak eta Donostiako
Kontserbatorio Goreneko
Perkusio Katedratikoa  den
Donato Goienetxek trikitixa eta
perkusioa wuztartu
emanaldi eskaintzen ari
Gipuzkoan zehar. Otsailaren
20an Urretxuko Kultur Etxean
izan ziren eta ordubete inguruko
saioa eskaini zuten areto nagusia
bete zuten bi herriotako musika
gozamenerako.
Edurnek eta

eta zenbait
dira

zaletuen
Emanaldian,
Donatok, kalejirak, fandangoak,
arin-arinak eta euskal folkloreko
beste hainbat kanta jotzeaz gain,
musika klasikoko eta ertamerikar
zein hegoamerikar
hainbat pieza eskaini zizkioten
entzulegoari. Horretarako
Donatok, trikitixari laguntzeko ohikoa
den panderoa jotzeaz gain, bongoak, dan-
bor afrikarra, xilomarinba, kriskitinak eta
beste hainbat perkusio tresna ere erabili

folkloreko

zituen. Entzulegoan haur asko egon ziren
eta emanaldiak kutsu pedagogikoa izan
zuen, pieza ezberdinen artean Edurnek jo
behar zuten hurrengoa zein zen eta instru-

Kultur Etxeko areto nagusia txiki geratu zen Edurne Iturbek
eta Donato Goienetxek eskaini zuten emanaldirako.

mentu bakoitzaren ezaugarriak azaldu
baitzituen. Kontzertu oso dinamikoa izan
zen, entzuleek abesti ezagunak txaloka eta
kantatuz jarraitu baitzituzten.

Jaurlaritzak bere gain hartuko du Etxeberri
eta Gerra Errota arteko bidegorriaren gastua

Ur araztegia egiteko lanek
bidegorriaren zati hau kal-
tetu dutenez, Urretxuko
Udalak konpontzeko gas-
tuak bere gain hartzeko
eskatu zion Eusko
Jaurlaritzari eta honek
baiezko erantzuna eman
du. Ur araztegia maiatza
erdialderako martxan jar-
tzea espero denez, ordura-
ko bidegorria ere konpon-
dua egotea litzateke logiko-
ena. Bestalde, bidegorria-
ren zati hau apaintzeko eta
herritarrentzat erosoago
egiteko lorak, aulkiak eta
zaborrontziak jarriko dira,
aurtengo udal aurrekontuan
8 milioi pezeta aurrikusten
baitira horretarako.

Merkataritza Euskalduntzeko Plana

Bi-Tartean, dendari
elkarte indarberritua

Orainarte zuzendaritzan izan den Alex Albisua
eta zuzendaritza berriko kide den Ifaki Fidalgo.

Urretxu eta Zumarragako “Bi-
Tartean” elkarteak zuzendaritza aldaketare-
kin batera garai berria hasi du. Elkartearen
gidaritza Mila del Bosque, lfiaki Fidalgo,
Inaxio Urrestilla eta Aurori Zabaletak hartu
dute.

Zuzendaritza berriaren hitzetan,
herri hauetako merkataritzak aukera eta
indargune asko ditu bezeroarentzat: egon-
korra eta profesionala da, hau da, erosi
ondoren ere, saltzailearekin kontaktatzea
erraza da, eta gure dendariek saldu ondo-
rengo zerbitzu ona dute. Bestalde, dendak
bertan daude, beraietara joateko ez dago
kotxe beharrik eta dendariek atentzio per-
tsonalizatua eskaintzen dute. Abantaila
horiek indartzen eta bide berrietan aurrera
egiten saiatuko da dendari elkartea.

Horretarako “Bi-Tartean”ek urte-
ko plana aurkeztu du. Aurten dendarien
profesionaltasuna areagotzeko ikastaro bat-
zuk proposatu ditu: internet, eskaparatismo
eta paketegintza, euskara eta bezeroarekiko
tratuari  buruzkoak hain zuzen ere.
Hauetako lehena, internet ikastaroa, mar-
txoan hasiko da. lkastaro hau Euskadiko
Kutxarekin batera antolatu du dendari
elkarteak.

Horrez gain, euroa badatorrela eta,
lehenbailehen erabiltzen ohitzeko kanpaina
bat prestatu dute datorren urtarrilaren bate-

rako dendari eta bezeroak prest egon daite-
zen. Eta herriko txikienek herrian bertan
primeran pasa dezaten ekintzak antolatuko
dituzte.

Ekintza hauek guztiak burutzeaz
gain, momentu honetan elkarteak duen
eixonka nagusia bere burua indartzea da.
“Bi-Tartean”ek ahalik eta dendari gehien
batuko dituen elkarte sendo bat izan nahi
du. Hori dela eta bazkide kanpaina burutzen
ari da. “Bi-Tartean”ek dendarien bilgune
izan nahi du. dendari bakoitzaren egoera
partikularra ezagutu, eta elkarteak duen
pisuarekin dagokion erantzuna bilatu.

Lan horretarako “Bi-Tartean” uda-
lekin elkarlanean arituko da. Bi hilabetetik
behin batuko da bi herrietako merkataritza-
zinegotziekin bi aldeetako arazo eta ekime-
nei buruz hitz egin eta denen artean aurrera
egiteko.

“Bi-Tartean” elkartea lan guzti
hauek egiteko sustengua emango dion bule-
go batez balia daiteke. Izan ere, abendutik
Zumarragako UGGASAKkKo egoitzan dago
Urola Garaia eta Urola Erdiari dagokion
Eusko Jaularitzako M erkataritzako
Laguntza teknikorako Kabinetea (MLTK).
Bulego honetan bi teknikarik dendarientza-
ko eta beraien elkarteentzako aholkularitza
lanak egiten dituzte: merkealdiko gorabe-
herak, dirulaguntzak...etab.

u

Araiz Padron Plazaola

Otsailak 14,

martxoak 3,

urriak 9... zer axola?

Egoneza naturaltasunez jarraitzen ez dutenei espresio irekia

Ordua hartua nuen adiskide idazle batekin
elkarrizketa burutzeko (kaleratu berri duen liburua
aztertu nahian) eta eguneko gorabeherak Bilboko
taberna hartan askatzen genbiltzan une berean,
ondoko mabhaitik, “gaurko eguna dela eta larrosa
sorta eder bat bidali dit Mikelek™ hitz jarioa eztan-
da baten gisa erori zitzaigun sentimenduetara.
“Noski, San Balentin” zenaren oroitzapena ene
buruan.

Grabagailua jada piztua nuen (lehenengo
momentuko urduritasuna ere gordeta izatea atse-
gin dut); parean eseri zitzaidan adiskideari so egin
eta nahiago izan nuen hitzik ez esatea. Bere
begien koloreek dena uzten zuten argi. Ezer esan
gabe altxatu zen barraruntz zer edo zer eskatze-
ra, aitzaki prestatua. Malkoak begirada garden-
tzen hasiak zeuden; baina nola ez, lotsa beharra
baino handiagoa bilakatzen da. Hori uste nuen,
ordurarte behintzat.

Elkarrizketa beste egun baterako uztea
proposatu nahi izan nuen, baina zerbaitek oihu-
katzen zidan, momentu zail horrek ere zerbait ira-
katsiko zidala: “gizakiari zoriontasuna bilatzea
besterik ez zaio irakatsi, baina horretarako zauri
asko miazkatu behar dira, eta hori da naturaltasun
0s0z egiten jakingo ez duguna, geure ingurukoek,

g /2001 eko martxoa

adiskidetzat hartzen ditugunok, errealitatearen
sufrimendua adierazi nahi izatea madarikaziotzat
hartzen ez duten bitartean. Ene inguruari buruz
hitz egiten ari naiz noski”. Hoztasun gehiegizko
batez esaten zituen gauzak, gaztea izan arren
eskarmentu asko hartutakoa bera.

Iritsia zen grabagailua itzaltzeko ordua.
Izanak nigan sortu duen korapiloa erretzen haste-
aren beharra bizi nuen neuk ere momentu hartan,
eta aitortu beharra daukat, askatzea lortu ez nuen
arren,(“bakoitzaren lan pertsonala da hori, itxaro-
ten ikasi behar duzu”) bata besteari oparitzen ari
ginen momentuzko berotasunak era berri bat
ekartzen ari zen aldamenera.Une konkretu horre-
tan berak eta nik beharrezkoa zitzaigun izakera
agertzen jakin genuen. Orain arte ezaguturiko
San Balentin egun aberatsena. Pertsonala.

Lagun bat izan nuen jendearekin tratu
berezi bat edukitzen nekiela esaten zidana, en-
tzuten, hor egoten eta beharrezko hitzak eskeiniz
aurrera egiten,(orain ezagun sinple eta esanahi
gabekoa bilakatzearen lanean nabil, bera ez zen
gauzen dimentsioa neurtzen jakitera ailegatu).
Gizakiaren absurdoak behartzen zaitu hautaketak
egitera.

B JUNTX
LIBURUCENDA

EUSKAL KULTURGINTZA, S.A.
-Fermi'n Calbeton, 21 Telf. 420080-420224
Fax: 422363 20003 DONOSTIA
-Fermfn Calbeton, 30
Telf. 422696 20003 DONOSTIA
-Republica Argentina, 4 Telf. 626817
Fax: 626817 20300 IRUN
-Arostegieta, z/g. Telf. 673533
Fax:673500 20400 TOLOSA
-lbargarai, 12 Telf. 764050
Fax: 764050 20570 BERGARA



Elurra egitea
atsegin al duzu?

M aria Jesus Lizarralde

Nik ez dut batere atsegin. lzan ere,
kalean ibiltzeko arazoak sortzen ditu
eta gainera haurrak mendira joaten dira
elurretan ibiltzera eta gero beti dugu
zer edo zer: mina hartu dutela, arropa
zikindu dutela...

Jon Pifieiro
Ea sekulako elurtea egiten duen eta
horrela ez dugu eskolara joan beharrik
izango! Normalean Santa Barbarara
joaten gara eta gero plastikoetan jaisten
gara. Eskiatzera ere joan izan naiz
eskolarekin.

G arikoitz M adina

Elurra asko atsegin dut eta eskiatzera
ere joaten naiz. Ea oraingoan sekulako
elurtea egiten duen eta etxean
inkomunikaturik geratzen garen
gripea sendatzen!

M ikel Poblador
Elurra asko gustatzen zait, ea sekulako
elurtea egiten duen. Lehengoan jada
Santa Barbarara joan nintzen
lagunekin elurretan jolastera: elur
pilotekin borroka egitera, plastikoekin
aldapak jaistera...

M anuel G arcia

Elurra egitea gustatzen zait,
beharrezkoa baita lurra eta kaleak
garbitzeko. Oinezkoentzat arriskutsu
xamarra izaten den arren, kontuz
ibiltzea besterik ez dago.

B atis M endizabal
Elurra asko atsegin dut, Santa
Barbarara joan baikaitezke eta

trineoan jaitsi. Dena den, etxera
busti-busti eginda heltzen garenean
amak ez du hain gustukoa.

AROZTEGIA

Altzariak neurrira

® eta faxa: 72 02 55
Erratzu, z/g URRETXU

Bi urtetik behin Alfabetatze Euskalduntze
Koordinakundeak (AEK) antolatuta Euskal Herria osoan zehar egi-
ten den Korrika abian dajada. Otsailean hasi ziren Korrikaren ingu-
ruko ekitaldi kulturalak martxoan luzatuko dira eta hilaren 29tik api-
rilaren 8a bitartean Euskal Herria osoa zeharkatuko duen lasterketa
erraldoian parte hartzeko aukera izango dugu.

Korrika gure hizkuntzaren aldeko kontzientzia suspertu eta
AEK-ren esku dauden gau-eskola eta euskaltegien eguneroko lana
indartzeko dirua biltzeko asmoz sortu zen 1980an. Egun, egitasmo
orokor hauetaz gain, zehatzago bat ere badu: Nafarroa eta
Iparraldean euskarak jasotzen dituen diru-laguntzak urriak direnez,
bertako ikasguak sustatzea, alegia, bertan AEK-k helduen euskal-
duntze alfabetatzean tinko jarraitu ahal izateko.

Helburu hauek guztiak lortzeko bidean. Korrikak euskara-
ren alde antolatzen den ekitaldirik jendetsuena eta garrantzitsueneta-
koa bihurtzea ere lortu du: azkeneko lasterketetan 600.000 pertsona
inguruk parte hartu dute, herriz herri eratutako batzordeetan milaka
lagun aritu dira eta kanpainak irauten duen artean ehundaka jaialdi,
kultur ekitaldi eta abar antolatu dira.

Jada martxan duguna hamabigarrena da eta bere leloak
“Mundu bat euskarara bil dezagun" dio. Honen bitartez AEK-k glo-
balizazioaz hainbeste hitz egiten den garai honetan. munduko hiz-
kuntza eta kulturen iraupenaren garrantzia azpimarratu nahi du.
Globalizazioak kultura guztiek elkarri eraginez bizitzeko aukera
eman behar du. Beraz, Korrika 12k euskara eta euskal kulturaren
iraupenak ducn garrantzia azpimarratu nahi du. Euskara munduko



Korrikal

apirilaren 2an pasako da

herritar guztion ondarea da eta euskara normalizatua beharrezkoa
dugu. Euskaldunon hizkuntz eskubideak bermatzeko eta euskararen
lurralde osoan eta arlo guztietan behar duen tokia aldarrikatzeko
guztion ahalegina behar da: mundu bat euskarara bildu behar da
korrika.

Mundu bat euskarara bildu nahi duen aurtengo lasterketa
martxoaren 29an Gasteiztik aterako da eta apirilaren 8an Baionara
helduko da eta urtero bezala AEK-k euskararen aldeko jardunean
nabarmendu den talde edo gizabanako bat omenduko du. Aurtengo
Korrikak kultura guztiek gaurko munduaren kultura globalari egin
beharreko ekarpenaren garrantzia azpimarratu nahi duenez, AEK-
koek euskal kulturaren ekarpen nagusienetakoa den eta sustraiei
uko egin gabe aro modernoaren beharretara egokitzen jakin duen
bertsolaritza omentzea erabaki dute. Hori dela eta, atzoko eta gaur-
ko bertsolari. gai-jartzaile, bertso-paper biltzaile eta, orokorrean,
bertsolaritzaren garra pizturik mantentzen lagundu duten bertsozale
guztien izenean Euskal Herriko Bertsozale Elkarteak jasoko du
omenaldia.

Baina, aipatu bezala, bertsolaritzari eskainitako omenaldia
eta Korrika lasterketa heldu aurretik, Tmabete honetan guztian las-
terketa ororen aurretik egin beharreko beroketa egiteko aukera dugu
Korrika kulturalaren eskutik. lzan ere, Legazpi, Urretxu eta
Zumarragako Korrika batzordeak ere martxoan egingo diren hainbat
ekitaldi antolatu ditu lasterketak gure bi herriotara tupustean heldu
eta beroketarik egin gabe harrapa ez gaitzan. Aurtengo Korrikak
bertsolaritza omenduko duenez, Urola Garaiko batzordeak ere bere

omenaldi txikia eskaini nahi izan dio eta bertsolaritzak toki garran-
tzitsua izango du hiru herriotako Korrika kulturalean. Hasteko, ber-
tso-afaria egingo da eta bertan bi herriotako bertso eskolaren eta
Legazpikoaren arteko derbya izango da. Txartelak tabernetan salgai
dituzue eta anima zaitezte, herritarrek jendearen animoak beharko
dituzte eta azkenaldian harro-harro dabiltzan legazpiarrei gailentze-
ko!

Oraindik zehaztu gabeko asteburu batean, berriz, bi herrio-
tako bertso-eskolak bertso-trama antzeztuko du The Intrepid Fox
tabernan. Bukatzeko, haurrek ere izango dute Korrika kulturalaz
gozatzeko aukera, Korrika batzordeak martxoko astebururen batera-
ko eurentzat ekintzaren bat antolatzeko asmoa baitu. Kaleetan jarri-
ko diren kartelen bidez izango duzue honen guztiaren berri.

Ekitaldi hauen guztien ostean, apirilaren 2an Korrika las-
terketa Zumarraga eta Urretxura helduko da Deskargatik iluntzeko
10:30etan. Sabela hutsik dela fundamentuz korrika egiterik ez dago-
enez. Korrika batzordeak trikitilariek alaituriko afari arina eskaini-
ko die apirilaren 2ko iluntzean Areizaga-Kalebarren plazara hurbil-
tzen direnei.

Euskararen lasterketan parte hartzeaz gain, AEKri dirula-
guntza eskaini nahi badiozue, Euskadiko Kutxako 072.0.00571.0
kontu korrontean nahi duzuen diru kopurua sar dezakezue edo
Bisasti Euskaltegira deitu (943 72 04 58) eta Zumarraga-Urretxuri
dagokien kilometroetako bat erosi. Bestalde, Korrika 12ko erropa
erosi nahi baduzue, tabemetan har dezakezue katalogoa eta ondoren
Bisasti euskaltegira deitu enkargatzeko.

“Aurten ere Korrika Txikian parte
hartzeko asmoa dugu”

Aitor Gabilondo, Mikel
Sasieta, Aritz Cufado, Jon del

Rio, Eneko Zabaleta, Igor
Perez, Borja Madinbeitia, Alots
Nufiez, Markel Oruesagasti,

Julen Martin, Eneko Ejea eta
Jon Saez lkastolako 6. mailako
A eta C taldeetakoak dira eta
eskola kirolean aritzeko garaia
heldu zitzaienetik jo eta su ari
dira kirol ezberdinetan. Urte
hauetan guztietan gure ikaste-
txeetako eskola kiroleko ardura-
dunek eskaini dizkieten kirol
guztiak frogatu dituzte jada, eta
kirolik gustukoena futbola dutela
esan digute. Hori dela eta, fut-
bolariak izatea asko gustatuko
litzaieke eta ahal izanez gero

/2001leko martxoa

gehienei Errealean jokatzera
heltzea gustatuko litzaieke,
nahiz eta Alaveseko eta Athletic-
eko zaleturen bat ere badagoen
euren artean.

Baina oraindik kirol guz-
tiak frogatu eta denetan aritzen
ikasteko garaian daudenez, aur-
ten ere kirol ezberdinak lantzen
ari dira. Beraiekin jendez gai-
nezka zegoen Beloki pilotale-
kuan izan ginen, herri kiroletako
saioa izan aurretik. Herri kirole-
tako saioan sokatiran, kaskara
jokuan, txingatan eta zakua era-
maten aritzen dira txandaka eta
esan zigutenez, futbola gustu-
koen duten kirola den arren,
herri kiroletan ere oso pozik ari-

tzen dira. Beraien entrenatzaile-
ak Jon Ander Linazasoro, Jon
Aztiria eta Pablo lIrizar dira eta
eurekin 0so gustura omen
daude, nahiz eta batzuetan
errieta egiten dieten. Gazteek
esan zigutenez, arrazoirik gabe
egiten diete errietan, baina
entrenamenduetara joan behar-
ko dugu entrenatzaileekin zer
moduz portatzen diren ikuste-
ra...

Dena den, oso gaizki ez
dira portatuko, kirola oso gustu-
koa baitute. Hori dela eta, aur-
ten ere, duela bi urte bezala,
Korrika txikian parte hartzeko
asmoa omen dute euren ikaski-
deekin batera.

Terrorismoa leporatzen zaien
hiru herritar epaituko dituzte

Gaizka Arakama, Aitor Martinez eta Joseba
Segurola (mahaiaren ezkerraldean), euren babesa m
eskaini dieten hainbat herritarrekin, Salatzenek |
Pagoetan Antzokian eskaini zuen prentsaurrekoan.

Otamotzeko otsaileko alean ira-
kurri zenuten moduan, Salatzen platafor-
ma sortu dute bi herriotako hainbat lagu-
nek Aitor Martinezen, Joseba Segurolaren
eta Gaizka Arakamaren atxiloketa, gartze-
laratzea, leporatzen zaienaeta hilaren 19an
Entzutegi Nazionalean egingo zaien epai-
keta muntaia poliziala direla salatzeko.
Salatzenekoak urtarrila amaieraz geroztik
astero biltzen ari dira Urretxuko Kultur
Etxean zein neurri hartu erabakitzeko eta
orainarte herritarrei informazioa zabaltze-
Gurasoak elkartekoek
euren esperientziak azaldu zituzten hitzal-
di batean, Institutuko eta Lizeoko ikasleek
lanordu uzteak eta manifestazioak egin

az arduratu dira,

dituzte, hilaren 17an bi herriak zeharkatu-
ko dituen manifestazioa egingo da eta
epaiketara joateko autobusa jarri da.
Bestalde, otsailaren 27an
mozioa aurkeztu zen Zumarragako
Udaleko udalbatzan eta hilaren 19an
Urretxukoan aurkeztuko da. Mozioak
honako lau eskakizunak ditu: hiru
gazteak Euskal Herriko epaitegi bate-
an epaituak izan daitezela, Entzutegi
Nazionalak, Lege Antiterroristak eta

adin gutxikoen lege berriak dakarren

indefentsioa, giza eskubideen urraketa eta
epaiketarako berme prozesalen gabezia
salatzea, gazteei eta senitartekoei elkarta-
suna adieraztea eta mozioa Entzutegi
Nazionaleko presidenteari eta kausa trami-

tatzen duen salara bidaltzea.

Zumarragako Udalbatzara EA-
EAJ, EB eta EH taldeetako ordezkariak
soilik azaldu ziren eta mozioa ez zen onar-
tua izan, EA-EAJk eta EBk aurkako botoa
EA-EAJ taldeak
Udalak ez duela kontu honetan sartu behar
adierazi zuen “Zumarragako beste herritar

eman baitzuten. udal

batzuk ere epaitu baititzakete beste arazo
batzuk direla eta”. Bestalde, talde honek
prozesu penal guztietan prozesu-garantiak
eta errugabetasun-presuntzioaren eskubi-
dea errespetatzea eskatu zuen eta kritiko

Gaizkaren etxean
aurkitutako pegatina
batzuez baliatu dira

terrorismoa leporatzeko

agertu zen mozioan aipatzen den legisla-
zioaren aurrean.

Otsailaren 7an Salatzenek, epai-
tuak izango diren hiru gazteak eta Aitor
Ibero abokatua buru zirela, prentsaurrekoa
eskaini zuen Pagoeta Antzokian.
hiru gazteek atxiloketa eta gartzelaratzea-
ren bertsioa eskaini zuten eta Aitor lberok
auzia azaldu zuen. Aitor
“98an  Entzutegi
Nazionaleko fiskalak botila haiek izateak
ETAko kide
zuela esan zuen eta beraz.

Bertan

nola doan
Iberoren  esanetan
izatearekin harremanik ez
hiru gazteak
epaitzeko eskumena Bergarako epaitegia-
rena zela”. Hala ere, epaiketa azkenean
Entzutegi Nazionalean izango da,
“Bergarako epaileak epaiketa Madrilen
izatea lortu nahi zuen eta Epaitegi Gorenak
azkenean hala erabaki du. Zergatik?
Ertzaintzak Gaizkaren etxea miatu

zuenean KASen, Jarrairen... aldeko
paperak aurkitu zituelako”.
Iberok auzi honetan zerikusia

duten Ertzaintza, Bergarako epaite-
gia, Auzitegi Gorena eta Entzutegi
Nazionalaren jarrera salatu zituen:
“Ertzaintzak hasieratik eskubideen



zien:
gurasoei
atxiloketaren berri eman eta beraien abo-

murriztapena egin
Antiterrorista ezarri,

Lege
ez zieten

katurik gabe izan zituen. Bestalde, ardura
haundia du epaiketan, hatz markarik eta
bideorik ez dagoenez ertzainen testigantza
baita froga bakarra. Gainera espainiar jus-
tizia administrazioak inongo bermerik
gabe
Bergarako epaitegiak eskuak garbitu izan
ez balitu ez ginateke egungo egoeran
egongo, Euskal Herritik urrun den
Auzitegi Gorenarentzat pegatina ba-
tzuk izatea nahikoa da ETAren
laguntzaile leporatzeko eta
Entzutegi Nazionalak euskal gazte-
riaren aurkako jarrera du, 16 urteko
gartzela zigorrak ezartzen ari
ustez kale borrokan aritzeagatik”.

ematen du inkomunikazioa,

izatea

baita

Aitorrentzat, Gaizkarentzat
eta Josebarentzat eskatu
gartzela zigorrak txikiagoak badira
ere (3 eta 6 urtetakoak), berriro gar-
tzelatik pasa beharko dira egoerarik txarre-

netan ere euren errugabetasuna aldarrikatu

dituzten

duten arren. Hau guztia ikusirik hiru gazte-
ekin hitz egiten
heldu aurreko egun hauetan nola sentitzen
diren azaldu ziguten.

izan ginen eta epaiketa

Hasieratik zuen errugabetasuna defen-
datu duzue, nola sentitzen zarete epai-
keta aurreko aste hauetan?

Urduri eta epaiketa noiz iritsiko
zain gaude, gertatu beharrekoa gerta dadi-
la behingoz. Badakizu egunen batean epai-
ketaren eguna iritsiko dela, baina atxilotu
gintuztenetik ia hiru urte pasa direnez kon-
tua ahaztu ere egiten duzu jada eta bat-
batean berriro bueltatu da. Dena den, hiru
urte hauetan astero Bake Epaitegira joan
sinatzerajoan behar izan gara eta ezin izan
dugu astebete baino gehiago herritik irten.

Nola aurrikusten du epaiketa zuen abo-

£

katuak?
Gauzak objetiboki planteatuz
gero, gure aurkako frogarik ez dagoenez
eta ertzainen testigantza soilik dutenez
absolbitu egin beharko gintuzkete. Teorian
gureak diren eta ehundik gora koktel era-
mateko erabiltzen omen genituen bi motxi-
letan ez dago gure hatz markarik, baina
Entzutegi Nazionalean honek guztiak ez
du garrantzi haundirik eta euren testigan-
tza nahikoa izango da. Gauzak asko aldatu

“Gure aurkako
frogarik ez dagoenez,
ertzainen testigantza
soilik, absolbitu egin

beharko ligukete”

dira su-etenaren garaitik hona: orduan kale
borrokako gutxi epaitu
Entzutegi Nazionaleko fiskalek zigorra
negoziatu egiten zuten eta ondorioz hone-
lako kasuetan ez zegoen gartzelara joan
beharrik. Orain, berriz, epaiketa askoz ere
gehiago egiten ari dira eta fiskalek ez dute
zigorra negoziatzen. Gurea euskal gazte-
riaren aurkako epaiketa politikoa izango
da. Bestalde, gartzelara bidaltzeko terroris-
moa leporatu beharra dago eta guri hau
leporatzeko Gaizkaren etxean topatu zituz-
ten pegatina batzuetan oinarritzen dira.

kasu ziren,

Ertzainen testigantzaren finkotasun eza
beste punturen batean agerian gelditzen
al da?

Hirurok Irimo inguruko txabola
baten barruan koktelekin harrapatu gintuz-
tela eta Gaizkak ihes egin zuela diote. Nola
da posible Gaizkak ertzainen artetik txabo-

latik ihes egitea? Paretak zeharkatzen al

Ctfllii B

daki? Txabola barruan atxilotu gintuztela
diote eta hala balitz ezingo ginateke berta-
tik atera. Hamaika kontraesan daude, baina
beraien deklarazioak gureak baino balio
haundiagoa
mentalizatuak gaude. Kalean ekintza ba-

izango du eta okerrenerako

tzuk daude eta ertzainek ezin diete aurre
egin, baina presio politikoaren eta mediati-
koaren aurrean hauei erantzuna eman
beharra diete. Hori dela eta, ezker abertza-
leko kideak izateagatik ezagunak garenoi

atxilotzera jotzen dute.

Bestalde, inork ez zintuzteia epaitu
nahi zirudien...

Hasieran Entzutegi Nazionalak
zituen diligentziak, baina
epaileak zein fiskalak terrorismoaga-
tik epaitzeko frogarik ez zegoela eta
Bergarako epaitegiari pasa zion
kasua. Bergaran epaitu izan bagintuz-
te, ez ziguten terrorismoa leporatuko
eta zigorra txikiagoa
baina Bergaran eskuak garbitu zituz-

eraman

izango zen.

ten eta kasua Audientzia Nazionalera bida-
Honek Auzitegi
zuen nork epaitu
behar gintuen erabakitzea eta Entzutegi
Nazionalari ernan zion eskuruntza.

li  zuten bueltan.

Gorenaren esku utzi

Honen guztiaren aurrean “Salatzen”
herri plataforma sortu duzue...

Epaitu egin behar gintuztela iku-
sirik, jendeari asanblada baterako deialdia
luzatu genion eta ordutik bilerak egin ditu-
gu astero Kultur Etxean. Plataforma gure
kasu zehatzari
bazen ere, asmoa lortu dugun atxekimen-
duari esker (500 sinadura inguru) etorkizu-
nean azaldu daitezkeen antzerako kasuetan
ere lan egiteko prest egotea da. Gazte jen-
deari eskerrak eman beharrean gaude,

erantzuna emateko sortu

sekulako lana egiten ari baitira, baina hel-
parte
hurrengoa euren seme-alabak edo ilobak

duek ere hartzea nahi genuke,

izan baitaitezke.

INDUSTRIARAKO OSAGARRIAK - ELEKTRAGAIAK - BURNIZKO TRESNERIA

Legazpi, 4 etxeazpia eskuina

® 943 72 40 12 Faxa: 943 72 54 31

MARTXOKDO

6, asteartea

-4etan, Kuitur Etxean, hitzaldia: "Genero bortxakeria familian”. Hizlaria: Gloria
Martin (psikologoa). “Mairi* emakumeen elkartea.

7, asteazkena

-4etan, Kultur Etxean, hitzaldia: “Emakumearen autoestima". Hizlaria: Eva Ma
Garcia Gonzalez (psikologoa). “Mairi” emakumeen elkartea.

8, osteguna

-Emakumearen eguna. Egun osoko irteera. “Mairi” elkartea.

9, ostirala

-5etan, Pagoetan antzokian, Virginia Imazen antzerki emanaldia.

-Martxoaren 18ra bitartean, Itarte Etxean, Julian Jimenez eta Juan Domenechen
“Taracea eta pintura” erakusketa.

-10etan, Ederrenan Mikel Urdangarinen kontzertua. Sarrerak Kultur Etxean eta
Zumarragako Udaletxean, 1.000 ptatan. Takilan: 1.200.

13, asteartea

-6:30etan, Zumarragako Jubilatuen Egoitzan, “Secundino Esnaola” musika ikaste-
txeko ikasleen kontzertua.

14, asteazkena

-4etan, Kultur Etxean, hitzaldia: “Alzeimerra, ba al dago prebentziorik?”. Hizlaria:
Gurutz Linazasoro. “Mairi” emakumeen elkartea.

16, ostirala

-7etan, Juan de Lizarazun, EHUko ikasleen “Urola bailarako lurraldearen sorrera”
erakusketaren inaugurazioa.

18,igandea

letan, Pagoeta Antzokian, kontzertu pedagogikoa: Bremeneko musikoak

Astero: -Astelehenero, 4etan Kultur Etxean, Mairiko emakumeen eskuianak.

A GENDA

(Euskadiko Orkestaren partehartzearekin). Sarrerak aurrez aldetik salgai Kultur
Etxean eta Zumarragako Udaletxean 500 pezetatan.

20, asteartea

-4etan, Kultur Etxean, ikastaroa: “Margoketa egur gainean”. Begiralea: Araby.
“Mairi” emakumeen elkartea.

-6etan, Urretxuko Jubilatuen Egoitzan, “Secundino Esnaola” musika ikastetxeko
ikasleen kontzertua.

22, osteguna

-4etan, Kultur Etxean, ikastaroa: “Margoketa egur gainean”. Begiralea: Araby.
“Mairi” emakumeen elkartea.

23, ostirala

-Apirilaren la bitartean, Itarte Etxean, Jose Ramon Agirreren “Pirinioak harmonian”
argazki erakusketa.

-9etan, Pagoeta Antzokian, antzerkia Legazpiko Jubilatuen Elkarteko “Betigazte”
antzerki taldearekin.

25, igandea

-Goierri K.E.ren irteera Pancorboko Obarenes mendietara.

27, asteartea

-4etan, Kultur Etxean, ikastaroa: “Margoketa egur gainean”.

29, osteguna

-4etan, Kultur Etxean, ikastaroa: “Margoketa egur gainean”.

31, larunbata

5:30etan, Beloki pilotalekuan, Takolo, Pirritx eta Porrotx pailazoek “Parrandan”
lana aurkeztuko dute. Sarrerak Kultur Etxean eta Zumarragako Udaletxean salgai.

-Larunbatero, Hetatik lak arte, Larunbatetan Festara (haurrentzako eskulanak) Kultur Etxean.
-lgandero 4:30etan haurrentzako zinea Pagoeta Antzokian Zintzo-Mintzok antolaturik. Sarrera 150 pta.

-lgandero txistularien kalejira Zumarragan eta Urretxun.

Lehiaketak: -Santa Isabel Jaietako egitarauaren azala aukeratzeko lehiaketa. Lanak aurkezteko epea: 2001 eko maiatzaren 11n amaitzen da.
-2001 eko Antzerki Egitarauko kartela aukeratzeko lehiaketa. Lanak aurkezteko epea martxoaren 23an amaitzen da.
-XlIl. Pintura lehiaketa: Lanak aurkezteko epea irailaren 7an amaitzen da.

-Argazki lehiaketa: lanak aurkezteko epea irailaren 7an amaitzen da.

OTAMOTZ ALDIZKARIARI ZEURE BULTZADATXOA

Gogoratuko duzuen bezela, azkenaldi honetan urtero proposatzen dizuegu OTAMOTZ aldizkarira-
ko borondatezko harpidetza (suskripzioa) egiteko aukera Zintzo-Mintzoko bazkide ez zaretenoi; aldiz-
karia etxean jasotzen duen bakoitzak, nahi izanez aero, urtean kuota txiki bat ordaintzeko aukera, alegia.

2001. urterako gauza bera proposatu nahi genizueke, izan ere Otamotz kaleratzeak sortarazten diz-
kigun gastuak estaltzeko guztion laguntza beharko baitugu.

Oraingoan ere zeure esku geratzen da diru-kopurua aukeratzea. Proposamena bidezkoa iruditzen
baldin bazaizu, bete ondoko fitxa, eta sartu orrialde erdi hau edozein postontzitan (ez du zigilurik behar),
edo zuzen-zuzenean egin dirusarrera kontu honetan: KUTXA: 0010242378.

BORONDATEZKO HARPIDETZA

lzen-deiturak:

Helbidea: Herria:
Urtean kuota hau ordainduko nuke: -1.000 pta

-1.500 pta

-2.000 pta

Kontu kte. zkia: Kutxa edo bankua:

Herria:



Ainara. amak
Bartzelonan
bizitzeko nahi-
koa diru ematen
ez dizulako
etxeak garbitzen
hasi al zara?
Zorionak!

Alazne, ez al
zaizu oraindik
pasa patinetea-
ren kontura
harrapatu
zenuen kasketal-
dia? Zorionak!

'fun, dos, tres,
Fablo, Pedrito y

jAndres... Hiru
anai eta hiruak
hilabete berean
jaioak.
Zorionak eta
ondo ibili!

Jon. hori da
hori xelebre
aurpegia duzu-
na... argazkila-
riak tupustean
harrapatu al
zintuen?
Zorionak!

Nola liteke
martxoan jaio-
tako batek Julio
izena izatea?
Maider Eguesi
deitu beharko
diogu kasua
dezan.

Rosario, orain-
goan ere despis-
taturik harrapa-
tu zaitugu!
Zorionak eta
ondo pasa urte-
betetze eguna.

Ainhoa. ezkon-
du aurretik bai
irrifartsu, baina
orain horren
irrifartsu jarrai-
tzen al duzu?
Zorionak!

Pablo, aspaldi
ez haugula
herritik ikusten.
Gutxitan baina
gogotsu etor-
tzen haiz gero!
Zorionak!

Elene, txintxo

aurpegia badu-
zu, baina bene-
tan txintxo por-
tatzen al zara?

Zorionak!

~pinianol. txapela
buruan eta dan-
tzatu munduan,
ea noiz ikusten
zaitugun
Antioko tabla-
tuan! Zorionak!

Jon. nahi haina
oparirik jaso-
tzen ez baduzu,
badakizu...
dagoenean bon-
bon eta ez
dagoenean
egon! Zorionak!

Lourdes, kon-
trolatu itzazu
pixka bat
Aintzane eta
bere “pandilla”,
aztoratu xamar
ibiltzen dira
eta! Zorionak!

Markel,
Maradonak
bezalako erre-
gateak egiten al
dituzu?
Pelusarik ez
zaizu falta!
Zorionak!

jXabier, jaunar-
tzeko argazkia
izango dugu
honakoa... ordu-
tik horren txin-
txo aurpegiaz al
|zabiltza?
Zorionak!

Ainhoa, ikaske-
ten kontua zer
moduz doa?
Parranda gehie-
gi egiten dituzu
zuk gauza one-
rako...

Alejandro, eskuluze hori!
Eskerrak apaizak ezkondu aurre-
tik Anari eskua sartzen ez zintuen
harrapatu guk bezala, bestelajai
zenuten! Zorionak eta orain egin
ezazue nahi duzuena bedeinkapen
guztiekin! Zorionak!

‘Ezagunek gura-
soek hamabi
seme eduki arte
ez zutela atse-
denik hartuko
pentsatuko
zuten!
Zorionak!

Asier Olaizolak
binakako txa-
pelketan lekua
kendu zizulako
harrapatu
zenuen haserrea
pasa al zaizu?
Zorionak!

Imanol.
morrosko,
Inaxio Perurena
baino sasoitsua-
go zaude,
motel! Zorionak
eta ondo ibili!

Jon Telmo.
zure orrazkera
eta izena ikusi-
rik, ziur gara
kostaldekoa
zarela. Zuzen al
gara? Zorionak!

Maialen, ondo
pasa urtebetetze
eguna eta segi
argazkian ikus-
ten zaitugun
bezain irrifar-
tsu! Zorionak!

\M iren, zu
Motrikun sardi-
nera izango

fzinen eta alaba
porturik gabeko
herri bateko
sardinera duzu!

Hona hemen
Calimeroren fan
clubeko beste
bat. Modaz
pasata zegoela
uste genuen!
Zorionak!

Ainhoa. hau bai
neska irrifartsu
eta xaloa!
Zorionak eta
segi horren irri-
fartsu aurreran-
tzean ere!

Ander, majo
berotu zara!
Masailak
Nafarroako
ardoa baino
gorriagoak ditu-
zu! Zorionak!

Beni, gure
aurrean ez zai-
tez hain “intere-
sante” jarri,
ederki asko eza-
gutzen zaitugu
etal Zorionak!

Eneko, irrifarre
egintzazu
motel, kamerak
ez dio oraindik
inorri koska
egin eta!
Zorionak!

Ifiigo, argi dago
bai zu ez zarela
Errealzalea,
baina oraindik
ez gaude gero

.bigarren mai-

lan! Zorionak!

Gabriel Aresti
joan zitzaigulako-
an eta hara non
datorkigun bapo
bazkaldu ondo-
ren! Zorionak
Jose Luis!

Maite, zure
seme-alabak
ezagututa ez da
harritzekoa zu
hain atsekabetu-
ta ikustea!
Zorionak!

Zorionak
Maite zure
hamaikagarren
urtebetetzean,
aita, ama eta
ahizparen par-
tez!

Aitor, hori da
hori pikaro aur-
pegia duzuna!

' +Ez dira makalak
izango zure
bihurrikeriak!

~Zorionak eta
|ondo pasa!

Arantza, ea
urtebetetze egu-
nean argazki
kamera opari-
dizuten!
Zorionak eta
ibili!

Cristina. lortu
al duzu troglo-
ditak zertxobait
baretzea? Zuk
duzu pazientzia
zuk! Zorionak!

~Goretti, horren
lotsatia al zara
beti? Zorionak
eta ondo pasa

[ urtebetetze
eguna!

Itziar, zu ere
Calimeroren
fans clubekoa al
zara? Taldeko
zenbait pasa
zarete jada
Otamotzetik...
Zorionak!

Josebe. hori da
hori zoriontsu

- M aurpegia duzu-
nal Zorionak
eta segi horren
irrifartsu eta
alai!

Maria. elegante
atera zara gero
argazkian!
Inguruan ditu-
zunetako ba-
tzuk badute
zugandik zer
ikasi! Zorionak!

Berdin jantziak doazen arren, ez

dirudi Onintza eta Maitane bix-
kiak direnik. Dena den, ziur Zipi
eta Zape famatuak aingerutxoak

direla zuen parean!

Zorionak eta txintxo portatu opa-
riak jaso nahi badituzue!

Mikelosaurio,
egia al da
Jurassic Parken
hirugarren ata-
leko protagonis-
ta izateko deitu
zaituztela?
Zorionak!

Befat Urretabizkaia
2. mailako binakako
txapelketan
finalerdietaraino
heldu da

Befiat Unetabizkaia pilo-
tari zumarragarrak 2. mailako eskuz
binakako pilota txapelketa jokatu
du Otaegi azpeitiarrarekin batera
eta lau kanporaketa irabazi ondo-
ren, bat iazko irabazleak izan ziren
Esnal eta Mendiari, finalerdietan
Arbizu eta Pascualek kaleratu
dituzte. Kanporaketa hau hiru parti-
detara jokatu da eta Otaegi-
Urretabizkaia Il bikoteak partidarik
irabazi ez duen arren, Azpeitin eta
Irufian jokatu diren bi partidetan
garaipenetik hurbil izan dira.

Befiat iazko udan pasa zen
profesionaletara bere anaia
Unairekin batera, baina Unaik 4
t'erdiko txapelketan Akilesen ten-
doian lesioa izan zuen eta ez du
binakako txapelketa jokatzerik
izan. Befiatek, ordea, primeran
aprobetxatu du eman dioten aukera
eta txapelketa bikaina jokatu ondo-
ren, ASPE eta Garfeko beste pilota-
ri  batzuekin batera Eibarko
Astelenan entrenatzeko deitu diote.
Bertan ASPEKko begiralea den Panpi
Ladutxe izaten da eta ondo arituz
gero festibaletako lehen partiduak
jokatzeko aukera izan dezake.

Befiatek dioenez “profe-
sionaletara pasa izanak ilusioa
berreskuratzeko balio izan dugu eta
aspaldiko partez partiden aurretik
urduritasuna  nabaritzen  dugu.
Gustura nabil eta 2. mailan hiruzpa-
lau ezik gainontzekook antzera
gabiltzanez, ondo arituz gero festi-
baletako hirugarren partiden ordez,
lehenengoak jokatzeko aukera izan-
go dudala uste dut”.

Txirrindulari asko urte guztian bizi-
kletan ibiltzen badira ere, gehienek udazkene-
ko euria eta hotza heltzen direnean atseden
hartzen dute eta urte berriaren hasieran berri-
ro ekiten diote. Goierri K.E.ko zikloturista
gehienek ere, urte hasierako hotzak eta bizi-
kletan ibili gabeko asteetan hartutako kiloak
lagun dituztela ekiten diote denboraldi berria
prestatzeari. lzan ere, martxoan ematen diote
hasiera denboraldiari eta ordurako zangoak
esnatu beharra dago!

23 urte pasa dira jadal978an txirrin-
dularitza gustuko zuten hainbat lagunek
Goierri K.E.ko zikloturismo saila sortzea era-
baki zutenetik eta ondorioz aurten 24. denbo-
raldia beteko dute. Ordutik hona bizikleta
lagun dutela Gipuzkoako txoko ia guztiak
ezagutzeko aukera izan duten arren, urtero
aurkitzen dute irteera berriak egiteko parada.
Aurten ere, martxoa eta urria bitarteko igande
eta jaiegun guztietan bizikletaz txangoa egin-
go dute lagun giroan.

Hasi berria duten denboraldiaz hitz
egiteko Mikel Soraluze, Benito Fernandez eta
Victorio Velascorekin izan ginen eta esan
zigutenez urtero antzera antolatzen dituzte
irteerak: “lehenengo irteerak 40-50 kilometro
ingurukoak izaten dira, neguan bizikletan
ibiltzeari utzi diotenek pixkanaka martxa har
dezaten. Gainera, igandero biltzen garen 50-
60 lagunok batera irteten garen arren, norbe-
rak eraman nahi duten abiaduraren arabera tal-
detxoak egiten dira eta honela denok nahi edo
ahal dugun moduan lagunartean joateko auke-
ra izaten dugu”. Denboraldiak aurrera egin
ahala sasoia hartzen doazenez, irteerak luza-
tzen doaz eta abuztua heldu aurreko asteetan
jada ehun kilometrotik gorako irteerak egiten
dituzte. “Oporretatik bueltan txangoak berriro
ere motzagoak izaten dira eta urrian azkeneko
irteera eta denboraldiari amaiera ematen dion
bazkaria egin ohi dugu”.

Irteera guztietako joan-etorria bizi-
kletaz egiten dutenez, ezin dira 0so urrutira
joan eta ondorioz, zenbait txango errepikatu
egiten dituzte, “urtero irteerak aldatzen saia-
tzen garen arren, zenbaitetan errepikatu beha-
rra izaten dugu, baina txango bat berriro egin
aurretik urte batzuk pasatzen uzten dugu.
Elkartea sortu eta lehenengo urteetan igande
askotan 170 kilometro inguruko itzuli luzeak
egitcn genituenez urrutirago joatcko aukera
genuen, beharbada taldeko asko lasterketetan

urte

bizikli

ibiliak zirelako. Gutako askok etxera itzuli eta
emaztearekin hondartzara joateko indarrik ere
ez genuen izaten”. Orain igande eta jaiegune-
tako txangoetan Gipuzkoan barrena soilik
ibiltzen badira ere, txirrinduzale guztiek irte-
teko aukera izan dezaten, urtean hiruzpalautan
autobusa alokatu eta Euskal Herritik kanpo
joaten dira. Urte hauetan guztietan egindako
bidaietan Europako mendate nagusiak igotze-
ko aukera izan dute eta aurten Alcarriara,



?taz

Demandako Mendizerrara eta Asturiasera joa-
teko asmoa dute.

Jaiegunetako irteerak eta txango
bereziak ere eguraldi txarra iristearekin bizi-
kleta utzi zuten zikloturistentzat berriro ere
pedalei eragiten hasteko motibazio bikaina
diren arren, azkenaldian Otxoatarren istripua
dela eta denon ahotan dagoen eta txirrindula-
riek errepidean egunero bizi duten arriskuak
asko kezkatzen ditu Goierrikoak. “Jendea

Mpeetan izan ziren Goierriko zikloturistak eta
oix de Fer ezaguna igo zuten besteak beste.

gozatzen

gurekin txirrinduan ibiltzera animatu nabhi
genuke, baina badakigu jende asko beldur
dela. lzan ere, gu jada kotxe artean ibiltzera
ohituak gaude, baina bizikleta 0so gutxitan
hartzen dutenak beldur izatea ez da harritze-
koa. Dena den, sekula bizikletan ibili izan
gabe kirola egiteko asmoa dutenek, igandee-
tan gurekin lasai asko ateratzeko aukera dute-
la jakin behar dute, asteburuetan trafiko gu-
txiago baitago eta, esan bezala, poliki zein
azkar joateko aukera eskaintzen baitugu.
Baina geroz eta hobeto ibiltzeko astegunetan
ere ibili beharra dagoenez, trafiko gutxieneko
ordutegiak eta errepideak hautatzen ditugu”.

Zikloturisten ustez, arazoak konpon-
bide zaila du “gidariak kontzientziatzea litza-
teke onena, baina ez da lortuko. lzan ere, ko-
txean sartu eta aldatu egiten gara. Otxoatarren
istripua dela eta, zenbaitzuk egun batzuetan
lasaiago ibiliko dira, baina... Kontzientziazioa
hain zaila izanik, beste neurri batzuk ere hartu
beharko lirateke: txirrindulari asko dabiltzan
errepideetan kartelak jarri, ertzainek legedia
betearazi, bazterbideak garbitu...”.

Arriskua izanik ere, zikloturismoa
egiteak eskaintzen dien gozamena ez dute alde
batera uzteko batere asmorik: “txirrindulari-
tzak kirola lagunarteko giro ederrean egiteko
eta leku asko ezagutzeko aukera eskaini digu
eta bizitza osoan gogoratuko ditugun egun
ederrak pasa ditugu bizikleta gainean. Familia
gure txangoetan ezagutu dugun parajeren
batera eramaten dugunean, leku hori hain
ondo ezagutzeak harritzen ditu. lzan ere,
zikloturismoak paraje ezberdinak oso ondo
ezagutzeko aukera eskaintzen du, joan aurre-
tik informazio ugari bildu behar baita eta
turismoa egiteko oso modu lasaia baita” .

Aurten senitartekoak gustura izatea-
rren, estatuko lurraldetik ez ateratzea erabaki
dute, datorren urtean 25. urteurrena ospa-
tzeko Italiako Dolomitetara joatea erabaki
baitute. “Aspalditik gaude bertarajoateko irri-
kitan. Izan ere, duela 20 bat urte ere izan
ginen, baina laupabost egunetan itzuli ginen
bizikletan eraman genituen garapenak ez bai-
tziren mendate haiek igotzeko aproposak”.
Dolomitetara egingo duten irteeraz gain,
urteurrena ospatzeko beste zenbait ekintza ere
antolatzeko asmoa ere badute, urte hauetan
guztietan bazkide izandakoak elkartuko
ditucn bazkaria eta argazki erakusketa, esate-
rako.

Jose Angel Garcia Vara

Jose Angel Urretxuko San Martin auzoan jaio zen eta “nazionaletan” ikasi ostean sale-
siarren seminarioan jarraitu zuen ikasten nobiziatua hasteko unea heldu zitzaion arte.
Ondoren eskubaloi entrenatzaile izateko ikasketak egin zituen eta magisteritza fisikoa
denaren titulu baliokidea atera zuen. 80 hamarkadaren hasieran Zumarragako udale-
txean lan egiteko oposizioak egin eta 82an bertan lanean hasi zen, egun zerbitzu burua

delarik. Oso gaztetatik kirola gustukoa

izan du eta atletismoko abiadura frogatan

Gipuzkoako txapeldun izateaz gain, Goierriko eskubaloi taldean ere aritu zen. Urolak ere eskubaloi saila
sortu zuenetik Jose Angel taldearen entrenatzaile izan da, lehenengo neskekin eta gero mutilekin. laz
entrenatzaile postua uzteko erabakia hartu zuen arren, Miso Basic bosniarrak postua utzi zuen eta berriro
ekin behar izan dio entrenatzaile lanari. Aurten lehen taldea pattal xamar dabilen arren, Jose Angelek tal-
deak etorkizun ona duela uste du. Dena den, Urola Garaian talde indartsu bat sortzeko legazpiarrekin
elkartzeko saiakeraren bat ere egon da azkenaldian, baina Urolaren lehen taldeak mailari eutsiko ote dion
zain daude momentuz. Urola mailaz jaisten bada ere, Jose Angel Legazpiko lehen taldea eta Urolarena
elkartzearen aldekoa da, honela Urolak egun duen mailari erraz eutsiko lioketela uste baitu.

-Zer izan nahi zenuen umetan?

Goi mailako eskubaloi entrenatzailea, kirola betidanik
gustukoa izan baitut.

-Aisialdian zer egitea atsegin duzu?

Bideoz grabatu eta muntaiak egitea.

-Bizitzeko toki bat?

Urretxu-Zumarraga, eta aukeran San Martin auzoa, ber-
tan jaio bainintzen. Gainera garai hartan Urolako trenaren
horma eta erreka artean geundenez, nahiko “indepen-
dienteak” ginen.

-Gustuko eskubaloi jokalaria?

Urdangarin eta Masip. Gainera, 0so gazteak zirela, euren
partidu bat arbitratu nuen.

-Urolan ikusi duzun jokalaririk onena?

Asko daude. Konpletoena lker Soraluze izan da. Etxeko
Masip dela esango nuke. Indartsuena, Gorka

Mendia izan da eta liderra Tomas Anduez.

berriz,

-Gustuko eskubaloi entrenatzailea?

Valero Ribera eta Julian Ruiz. Azken hau hemendik gu-
txira Espainiako selekzionatzaile izango dela uste dut.
-Barca ala Bidasoa?

Lehenengo Bidasoa.

-Eskubaloiak eskaini dizun unerik gozoena?

Maila igotzea lortu genuenekoa.

-Eta garratzena?

Orain bizi duguna. 3 urtetan gogor borrokatu genuen mai-
laz igotzeko eta zoritxarrez, azkarregi jaitsiko garela uste
dut.

-Nor gustatuko litzaizuke ezagutzea?

Inor ez bereziki.

-llehoriak ala beltzaranak?

Berdin zait.

-Egindako azken oparia?

Emazteari bere urtebetetze egunean oparitu nion argazki

kamera.

-Eta jasotakoa?

Bonboi kaxa bat.

-Data bat?

Alaba jaio zenekoa.

-Neska izen bat?

Mertxe eta Ruth.

-Zein egunkari irakurtzen duzu?

Diario Vasco eta Egunkaria.

-Gustuko telebista saioa?

Telebista gutxi ikusten dudan arren, 50X15.
-Bereziki gorroto duzuna?

Bazkalondoan botatzen dituztenak eta telenobelak.
-Liburu bat.

Azkenaldian Juan de Dios Romanen eskubaloiaren
metodologiari buruzko batzuk irakurri ditut.

-Filme bat.

Ikusi dudan azkena “El exorcista” izan da.
-Gustuko abestia?

Instrumentalak atsegin ditut batez ere, bideo muntaietan
sartzeko aproposak dira gainera. Bat aukeratzekotan
Balay elektrotresnen iragarkikoa.

-Soinu bat.

Pianoarena.

-Usain bat.

Mendikoa, naturarena.

-Ukitzeko...

Terziopeloa, orokorrean leuna den edozer.

-Janari bat.

Makarroiak eta marisko entsaladak.

-Ura ala...

Poteozalea ez naizen arren, bazkaltzeko ardo ona izatea
atsegin dut.

